
Құнды құжат

Солтүстік Қазақстан мем-лекеттік архивінде саяси қуаын-сүргін және ашаршылық құрбандарын еске алу күніне орай "Мәңгілік мұң - шерлі шемен" тақырыбында ұйымдастырылған көрмеде ұлтымызды орны толмас қасіретке душар еткен кезеңнің маңызы түсіндірілді.
Шараға қатысқан саяси қуғын-сүргінге ұшырағандардың туыстары, осы тақырыпты зерттеп жүрген ғалымдар, студенттер қатысушыларды тарихтан тағылым алуға, өткенге тағзым етуге шақырды.
Көрме сөрелеріне Смағұл Сәдуақасовты тіркеу карточкасы, Мағжан Жұмабаевтан жауап алу хаттамасы, ақынның телқүжаты, И.В.Сталинмен бірге ВКП (б) 14 съезіне қатысқан қазақстандық делегаттардың суреттері сияқты тарихи дүниелер қойылған Жиналғандар социалистік меншікті ұрлау фактілерін қорғау жөнінде бірлескен мемлекеттік саяси басқарма мамандарымен алмасқан хаттарды, шіркеулерді жабу, тұқым, нан, ет сатып алу туралы партиялық-кеңес өкіметі ұйымдарының бір-біріне жіберген құжаттарын мұқият қарап шықты. Сондай-ақ, партия қатарынан шығарылғандардың тізімі, поляктар, неміс-тердің қоныс аударуы туралы ақпарат, Қазақстандағы халықты депортациялау диаграммасы туралы құжаттарда көрсетілді.
Аға буын өскелең ұрпаққа зобалаң заманда осындай бір жапырақ қағаздың қаншама адамның тағдырын күлталқан еткенің Қазақстан аумағындағы 11 жазалау лагерінде сотталғандар мен олардың отбасылары адам төзгісіз қиын жағдайда күн кешкенін айтып өтті. Тарихымыздың осы ащы тағылымын бүгінгі ұрпақ жадына тоқып, зердесіне түйе білгені жөн.

